
আশাকানন
৭৯



সপ্তম কল্পনা

স্নেহ-উপবন—মাতৃস্নেহ—সান্ত্বনা-মন্দির—দ্বারদেশে ভ্রান্তির সহিত সাক্ষাৎ।





আশার আশ্বাসে চলিনু পশ্চাতে
প্রণয়-অঞ্চল মাঝে;

আসি কিছু দূর দিব্য বাণী এক
সম্মুখে হেরি বিরাজে।

মনোহর বাণী গভীর সুন্দর
থই থই করে জল;

স্থির শান্ত নীর সুগন্ধি রুচির
অতি স্বচ্ছ নিরমল।

দাঁড়াইলে তীরে অপূর্ব্ব সৌরভ
পরাণ করে শীতল;

হেন ভ্রান্তি হয় মনে নাহি মানে
আছি যেন ধরাতল;

সলিল তেমন কভু ক্ষিতিতলে
চক্ষে না দেখিতে আসে,

সুধা দেখি নাই জানিয়াছি শুধু
ঋষির বাক্য-আভাসে;

না জানি সে বারি সুধা কিনা সেই
আশা-বনে পরকাশ,

এমন নির্ম্মল এমন সুরভি
এমনি সুচারু ভাস!

বাপী-চারিধারে প্রাণী লক্ষ লক্ষ
দাঁড়ায়ে গাঢ় ভকতি;

করে নিরীক্ষণ নির্ম্মল সলিল
সতত প্রসন্ন-মতি।

দাঁড়ায়ে তটেতে হাতে হেম-পাত্র
অপরূপ এক নারী;

